
Annotatsiya. Ushbu maqolada matn va hujjatlarni tasniflash algoritmlarining 

cheklanishlari va afzalliklari tajribaviy tadqiqotlar asosida tahlil qilingan. Umuman 

olganda, ushbu bobda mashinali o‘qitish algoritmlari matnni tasniflash uchun 

foydalaniladi, elektron hujjat aylanish tizimi esa elektron hujjatlarni tahlil qilish va 

kategoriyalash uchun ishlatiladi.  

Kalit so‘zlar. Mashinali o‘qitish algoritmlari, chiziqli regressiya, logistik 

regressiya, dataset, xeshlash. 

Tajribaviy tadqiqot uchun Toshkent axborot texnologiyalari universiteti 

Samarqand filialiga kelgan 4 ta kategoriyaga tegishli bo‘lgan axborotlar olindi. 

 

1-rasm. Universitet hujjat ma’lumotlarining Datasetning ko‘rinishi 

Ushbu qismda kelgan axborotlar ma’naviy, ilmiy, moliyaviy va o‘quv ishlari 

kategoriyalariga bo‘lib chiqilib dataset holatiga keltirilgan [1]. (1-rasm) 

2-rasm. Datasetni nom va tur ustunlariga ajratish 

Bunda datasetni 2 ta ustunga o‘zgartirib olamiz. Nom va tur ustunlari mos 

ravishda berilgan ma’lumot va qaysi kategoriyaga tegishli ekanligini ko‘rsatadi [2,3]. 2- 

rasmdan ko‘rinib turibdiki, type 4 ta turdan iborat va biz uni raqamlar orqali 

ifodalashimiz mumkin. Buning uchun Mashinali o‘qitishda Labelencoder metodidan 

foydalanamiz va quyidagi natijaga erishishimiz mumkin [4].(3-rasm) 

       

3.3-rasm. Matnli ustunni LabelEncoder yordamida sonli ko‘rnishga o‘tkazish 

LabelEncoder yorliqlarni normallashtirishga yordam beradigan yordamchi sinf 

bo‘lib, ular 0 va 1 orasidagi qiymatlarni o‘z ichiga oladi. Bundan tashqari, raqamli 

bo‘lmagan yorliqlarni (agar ular xeshlangan va solishtirish mumkin bo‘lsa) raqamli 

teglarga aylantirish uchun ham foydalanish mumkin [5]. 

3.4-rasm. Xeshlash jarayoni 

Bu yerda xeshlash jarayonini ko‘rish mumkin (4-rasm). Xeshlash bu ma’lumot 

turini o‘zgartirish hisoblanadi. Mashinaga ma’lumotni o‘qitish  jaroyonida matnli 

ma’lumotlarni o‘qitish murakkab jarayon hisoblanadi. Shuning uchun matnli 

ma’lumotlar xeshlanadi [6].  

Endi dataset ustida bemalol mashinali o‘qitish algoritmlarini qo‘llashimiz 

mumkin. Chiziqli regressiya bashoratli tahlilning asosiy va keng tarqalgan turi 

hisoblanadi [7,8]. Regressiyaning umumiy g‘oyasi ikkita narsani tekshirishdan iborat: 

(1) bashorat qiluvchi o‘zgaruvchilar to‘plami natija o‘zgaruvchini bashorat qilishda 

yaxshi ish qiladimi? (2) Qaysi o‘zgaruvchilar, xususan, natija o‘zgaruvchisining muhim 

prognozi hisoblanadi va ular beta baholarning kattaligi va belgisi bilan ko‘rsatilgan - 

natija o‘zgaruvchisiga qanday ta'sir qiladi? Ushbu regressiya baholari bir bog‘liq 

o‘zgaruvchi va bir yoki bir nechta mustaqil o‘zgaruvchilar o‘rtasidagi munosabatni 

tushuntirish uchun ishlatiladi [9]. 

5-rasm. Chiziqli regressiya algoritmining natijasi 

Demak birinchi algoritm natijasi yaxshi emas. Endi logistik regressiya 

algoritmidan foydalanib ko‘ramiz. Logistik regressiya mashinali o‘qitishning eng 

mashhur algoritmlaridan biri bo‘lib, u Supervised Learning algoritmi hisoblanadi. U 

ma'lum bir mustaqil o‘zgaruvchilar to‘plamidan foydalangan holda toifali bog‘liq 

o‘zgaruvchini bashorat qilish uchun ishlatiladi [10]. 

 

           

6-rasm. Logistik  regressiya algoritmining natijasi. 

Bu natijadan ko‘rish mumkinki, logistik regressiya algoritmidan bu yerda 

foydalanish yaxshi natija beradi. Jadvalga qaraydigan bo‘lsak, xesh va bashorat qilingan 

qiymatlar bir-biriga mutanosib. Ba’zi qiymatlar uzoqroq kelgan bo‘lishi mumkin. Natija 

grafikda yaqqol tasvirlangan. Ko‘k rang datasetdagi xeshlangan qiymatlar, sariq esa 

bashorat qiluvchi qiymatlar hisoblanadi. E’tibor bersangiz, ko‘k va sariq nuqtalar bir-

birga deyarli mos keladi. Ba’zi sariq nuqtalar ko‘k rangga ustma ust tushgan. Bu 

jadvaldagi eng yaqin kelgan bashorat qiymatlarini anglatadi.  

